
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтасса мероприятиеяс финансируйтöм вылö сьöм сетан да видзан правилöяс вынсьöдöм  йылысь

"Россия Федерацияса субъектъяслöн удж рынокын ёсьлун чинтöм кузя содтöд мероприятиеяс олöмö пöртöм вылö Россия Федерацияса субъектъяслöн бюджетъяслы федеральнöй бюджетысь субсидияяс сетöм йылысь" Россия Федерацияса Правительстволöн 2008 во декабр 31 лунся 1089 №-а шуöм, "Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтас йылысь" Коми Республикаса Правительстволöн 2009 во январ 14 лунся 7 №-а шуöм серти Коми Республикаса Правительство шуис:

1. Вынсьöдны "Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтасса мероприятиеяс финансируйтöм вылö сьöм сетан да видзан правилöяс содтöдын индöм серти.
2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.
Коми Республикаса Юралысь                                           В.Торлопов

Сыктывкар

2009 вося март 3 лун

41 №

"ВЫНСЬÖДÖМА

Коми Республикаса Правительстволöн

2009 во март 3 лунся 41 №-а шуöмöн

(содтöд)
"Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтасса мероприятиеяс финансируйтöм вылö сьöм сетан да видзан ПРАВИЛÖЯС
1. Тайö Правилöясыс индöны "Коми Республикалöн удж рынокын ёсьлун чинтöм кузя содтöд мераяс (2009 во)" торъя мога республиканскöй уджтасса мероприятиеяс финансируйтöм вылö сьöм сетан да видзан пöрадок, мый вынсьöдöма Коми Республикаса Правительстволöн 2009 во январ 14 лунся 7 №-а шуöмöн, кöні сьöмöн могмöдан источникнас лоö федеральнöй бюджетлöн сьöм, мый сетсьö субсидияясöн "Россия Федерацияса субъектъяслöн удж рынокын ёсьлун чинтöм кузя содтöд мероприятиеяс олöмö пöртöм вылö Россия Федерацияса субъектъяслöн бюджетъяслы федеральнöй бюджетысь субсидияяс сетöм йылысь" Россия Федерацияса Правительстволöн 2008 во декабр 31 лунся 1089 №-а шуöм серти да воö Коми Республикаса республиканскöй бюджетö (водзö – федеральнöй бюджетлöн сьöм), да Коми Республикаса республиканскöй бюджетлöн сьöм.
2. Федеральнöй бюджетлöн сьöм да республиканскöй бюджетлöн сьöм мöдöдсьöны Уджтаслöн татшöм мероприятиеяс вылö:
1) чукöрöн удж вылысь мездмöм вöсна (абу тыр уджалан кад индöм, недыр кад кежлö удж дугöдöм, удждонтöг отпускъяс сетöм, уджалысьясöс прöстмöдан мероприятиеяс нуöдöм вöсна) уджалысьясöс уджсикасö водзвыв велöдöм;
2) уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн удж вылысь мездмöм уджалысьяслы общественнöй уджъяс, недыр кадся  уджъяс, удж опыт босьтöм могысь стажировкаяс котыртöм;    
3) ичöт предпринимательство сöвмöдöм да уджтöмалысь гражданалы асьнысö уджöн могмöдöм вылö отсöг сетöм.
3. Чукöрöн удж вылысь мездмöм вöсна (абу тыр уджалан кад индöм, недыр кад кежлö удж дугöдöм, удждонтöг отпускъяс сетöм, уджалысьясöс прöстмöдан мероприятиеяс нуöдöм вöсна) уджалысьясöс уджсикасö водзвыв велöдöм (водзö – велöдöм) котыртöм вылö удж сетысьяс сетöны места ин серти йöзöс уджöн могмöдан государственнöй службалöн Коми Республикаса государственнöй учреждениеясö (водзö – йöзöс уджöн могмöдан шöринъяс) татшöм документъяс:
1) велöдчöм кузя мероприятиеясын участвуйтöм вылö заявка;
2) велöдчыны кöсйысь уджалысьяслысь ним лыддьöг, кытчö пасйöны налысь öнія уджсикассö, специальносьтсö, квалификация тшупöдсö, а сідзжö уджсикас, специальносьт, велöдан сикас да форма, мый серти кутасны велöдны, стöч удж местаяс, кытчö босьтасны уджалысьясöс велöдчöм помалöм бöрын.  
4. Йöзöс уджöн могмöдан шöринъяс тайö Правилöяслöн 3 пунктса 2 подпунктын индöм юöръяс тöд вылö босьтöмöн индöм пöрадок серти сетöны уджсикасö велöдан учреждениеясын либö лöсялана лицензияясöн организацияясса велöдан юкöдувъясын велöдчöм вылö государственнöй заказ. 
5. Велöдан услугаясысь вештысьöны йöзöс уджöн могмöдан шöринъяс государственнöй контракт (сёрнитчöм) серти, мый  законодательствоöн индöм пöрадок серти кырымалöма йöзöс уджöн могмöдан шöрин да уджсикасö велöдан учреждениеяс либö организацияясса велöдан юкöдувъяс костын федеральнöй бюджет да Коми Республикаса республиканскöй бюджет тшöт весьтö.
6. Удж сетысьяс, кодъяс котыртöны уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн удж вылысь мездмöм уджалысьяслы общественнöй уджъяс, недыр кадся  уджъяс, удж опыт босьтöм могысь стажировкаяс (водзö – участвуйтысьяс), сетöны асланыс места ин серти йöзöс уджöн могмöдан шöринъясö уджтöмалысь гражданалы, удж корсьысь гражданалы, тшöтш велöдан учреждениеяс помалысьяслы, а сідзжö чукöрöн удж вылысь мездмöм уджалысьяслы общественнöй уджъяс, недыр кадся  уджъяс, удж опыт босьтöм могысь стажировкаяс (водзö – общественнöй уджъяс, недыр кадся уджъяс, стажировкаяс) котыртöмын участвуйтöм вылö заявка, кытчö индöны, кутшöм кадколастö артавсьö котыртны общественнöй уджъяссö, недыр кадся уджъяссö, стажировкаяссö, кымын лоö лöсьöдöма удж места, кутшöм уджсикасъяс, специальносьтъяс.  
7. Йöзöс уджöн могмöдан шöринъяс сетöны удж сетысьлы участвуйтысьяслы удждон мынтöм вылö сылысь рöскод бергöдöм вылö субсидия, но оз унджык Россия Федерацияса законодательствоöн урчитöм уджысь мынтысян медічöт ыдждаысь районнöй коэффициент да уджысь мынтысян фонд вылö сьöм содтöдъяс арталöмöн.
8. Тайö Правилöяслöн 7 пунктын индöм сьöм рöскодыс бöр бергöдсьö удж сетысьлы федеральнöй бюджет да Коми Республикаса республиканскöй бюджет тшöт весьтö. 
9. Удж сетысьлы рöскодыс бöр бергöдсьö участвуйтысьяслы общественнöй уджъяс, недыр кадся уджъяс, стажировкаяс котыртöм йылысь сёрнитчöмöн урчитöм кадколастö, мый кырымавсьö йöзöс уджöн могмöдан шöрин да удж сетысь костын.
10. Индöм ногöн уджтöмалысьясöн лыддьöм граждана (водзö – уджтöмалысь граждана) ичöт предпринимательство сöвмöдöм да асьнысö уджöн могмöдöм вылö социальнöй сьöм мынтöмъяс босьтöм вылö (водзö – социальнöй сьöм мынтöм) сетöны оланін места серти йöзöс уджöн могмöдан шöринö татшöм документъяс:
1) социальнöй сьöм мынтöм сетöм йылысь шыöдчöм;
2) бизнес-план.
11. Уджтöмалысь гражданалы социальнöй сьöм мынтöмыс сетсьö федеральнöй бюджет да Коми Республикаса республиканскöй бюджет тшöт весьтö сы мында, мыйта колö мынтыны тайö уджтöмалысь гражданинлы вочöжся индöм уджтöмалысьяслы сьöма отсöг серти.  
12. Уджтöмалысь гражданалы социальнöй сьöм мынтöмыс сетсьö öтчыдысь.

13. Социальнöй сьöм мынтöмыс мынтыссьö сёрнитчöмöн индöм кадколастö, мый кырымалöма йöзöс уджöн могмöдан шöрин да уджтöмалысь гражданин костын.

14. Коми Республикаса республиканскöй бюджетысь сьöм, сы лыдын сьöмöн могмöдан источникъясöн лоысь субсидияяс, мый воöны федеральнöй бюджетысь, колана ногöн видзöм бöрся индöм ногöн видзöдöны Коми Республикаска сьöм овмöс министерство да Коми Республикаса йöзöс уджöн могмöдöмöн веськöдланін.
Исакова 5 993 пас

